
GOUVÈNÈ CUOMO ANONSE PWOJÈ PAK ETA YO K'AP AJOUTE PLIS PASE 
307.4 EKTA TÈ NAN ESPAS OUVÈ NAN NEW YORK SANTRAL AK NAN 

SOUTHERN TIER  
  

Pwoteksyon espas ouvè se yon pati enpòtan nan Lwa sou Obligasyon Restore 
Manman Lanati Gouvènè Cuomo a pou lite kont chanjman klima a  

  
Li gen ladan ekspansyon majè Pak Eta ki nan Green Lakes la, amelyorasyon 

santye randonnen nan Ithaca ansanm ak nan Cayuga Lake  
  

Pwojè yo enkli konte Onondaga, Tompkins ak konte Delaware  
  
  

Jodi a Gouvènè Andrew M. Cuomo te anonse ekspansyon Pak Eta Green Lakes, nan 
kad plizyè pwojè pwoteksyon tè Pak Eta yo ki gen plis pase 307.4 ekta tè nan New York 
Santral ak nan Southern Tier. Gouvènè a te pwopoze yon Lwa Obligasyon 
Anviwònmantal pou Restore Manman Lanati (Restore Mother Nature Environmental 
Bond Act) ki evalye a 3 milya dola pou finanse pwojè pou pwoteje resous dlo, abita 
pwason ak bèt sovaj nou yo pou jenerasyon k'ap vini yo, epi pwoteksyon espas ouvè se 
yon eleman enpòtan nan estrateji Gouvènè a pou lite kont efè chanjman klima yo.  
  
"Ekspansyon Pak Eta nan Green Lakes sa a pral ofri nouvo opòtinite pou lwazi ak 
ranfòse touris nan rejyon Nò New York la, pandan y'ap pwoteje tè ki enpòtan nan 
anviwònman yo", Gouvènè Cuomo te deklare. "Pwoteksyon espas ouvè se yon pyès 
enpòtan nan Inisyativ Restore Manman Lanati (Restore Mother Nature Initiative) a, epi 
ak Lwa sou Obligasyon an nou pral menm kapab pouswiv plis pwojè tankou sa a pou 
prezèvasyon tè ak restorasyon abita, ak pi byen pwoteje anviwònman nou an pou 
jenerasyon k'ap vini yo."  
  
New York te akeri 64.7 ekta tè Sant Espirityalite ak Nati (Spirituality and Nature Center) 
Sè St. Francis ki nan Kominote Neumann (Sisters of St. Francis of the Neumann 
Communities) yo nan Alverna Heights pou ajoute sou Pak Eta ki nan Green Lakes la 
nan Konte Onondaga a. Tèren an pral founi yon tanpon espas ouvè enpòtan pou Pak 
Eta New York Santral ke yo pi vizite pi plis. Anplis de sa, Gouvènè Cuomo te anonse 
pwojè nan Southern Tier k'ap ajoute 120 ekta tè pou Pak Eta Robert V. Riddell la ak 
pwoteje plis pase 125.4 ekta tè nan Konte Tompkins kont devlopman potansyèl, 
ansanm ak elajisman santye randonnen popilè Black Diamond ki tou pre Vil Ithaca a.  
  
Akizisyon tè sa yo bay valè konsèvasyon siyifikatif ak tanpon nan zòn kat Pak Eta yo, 
ansanm ak bay espas ki kapab itilize pou bay ekipman pou santye popilè Black 



 

 

Diamond lan alavni. Yo apwouve kèk nan tè ke yo te akeri yo pou yon sibdivizyon 
rezidansyèl e kounye a yo pral vin devni tèren pak, y'ap rete yon espas ouvè.  
  
Nan Konte Onondaga, 64.7 ekta tè nan tèren ouvè ak forè nan Alverna Heights yo tou 
pre antre prensipal Pak Eta ki nan Green Lakes sou Route 290 la. Akizisyon pasèl yo 
founi yon zòn tanpon pou tèren kan Rolling Hills pak la, epi li ajoute sou Zòn 
Konsèvasyon Zwazo (Bird Conservation Area) li an. Pwopriyete a pral ede pwoteje 
ekoloji inik pak la tou, ki gen ladan lak mewomiktik frapan li yo ak forè mezik rich an 
maple-basswood.  
  
Komisè Biwo Pak, Lwazi ak Prezèvasyon Istorik la (Office of Parks, Recreation 
and Historic Preservation), Erik Kulleseid, te deklare, "Li enpòtan pou kenbe tè sa 
yo an sekirite kont devlopman pou konsève bote natirèl ak ekoloji ra Pak Eta Green 
Lakes la. Mwen rekonesan pou Sè yo pou ekselan jesyon yo nan pwopriyete a. 
Patisipasyon yo nan pwogram Ankourajman Abita Bèt Sovaj (Wildlife Habitat Incentive) 
Depatman Agrikilti Ameriken (U.S. Department of Agriculture) an te ramne zèb natif nan 
4 ekta tè sou pwopriyete a epi ak li, gen zwazo ak bèt sovaj ki abite nan preri sa yo. 
Nou remèsye yo paske yo fè patenarya avèk Eta New York nan pwojè espas ouvè sa a, 
ak Gouvènè Cuomo pou sipò li nan agrandi ak amelyore sistèm pak nou an".  
  
Chèf Egzekitif Konte Onondaga a, Ryan McMahon te deklare, "Akizisyon sa a pral 
ede asire ke Pak Eta Green Lakes la rete Pak Eta k'ap domine nan rejyon nou an. Bote 
natirèl inik pak sa atire regilyèman yon milyon vizitè pa ane, sa ki fè li yon pati enpòtan 
nan endistri touris nou an. Kounye a, jenerasyon k'ap vini yo pral kapab jwi ak apresye 
tèren sa a".  
  
Manm Asanble Al Stirpe te deklare, "Pak eta nou yo se kèk nan byen ki gen plis valè 
nan New York la, epi li ban nou kote pou bati souvni k'ap dire tout lavi ak jwi sa lanati 
gen pou li ofri. Pak Eta Green Lakes la se yon pati trezò nan New York Santral epi acha 
Alverna Heights la menm ajoute plis sou bote li. Lè nou akeri moso tè sa a, Biwo Pak, 
Lwazi ak Prezèvasyon Istorik eta ap ede pwoteje valè resous natirèl nou yo pou 
jenerasyon k'ap vini yo".  
  
Sè Barbara Jean Donovan, ki se Minis Jeneral nan Sisters' Congregation, te 
deklare, "Antanke fanm Franciscan, nou pran angajman anvè prezèvasyon kreyasyon 
Bondye a, nou kontan paske yo pral konfye Alverna Heights anba swen New York. Yo 
pral planifye avni tèren an ak anpil atansyon epi yo pral byen konsève pwopriyete a".  
  
Sè yo pral rete prezan sou pwopriyete a gras ak yon kontra lwaye pou 10 zan nan de 
kay yo ki sou pwopriyete a. Yo limite aksè piblik pou asire vi prive ak sekirite sè yo. Pak 
Eta a pral eksplore opòtinite pou elaji rezo santye li an sou pòsyon tè yo.  
  
Pak Eta akeri pwopriyete Alverna Heights la pou 1.2 milyon dola ki soti nan Fon pou 
Pwoteksyon Anviwònmantal (Environmental Protection Fund, EPF) la.  
  
Ansanm ak ogmantasyon sou bò lès etablisman an, Pak Eta Green Lakes la ajoute 
169.8 ekta tè nan de dènye ane yo - sa k'ap ogmante etablisman 890 ekta tè a, a 
prèske 25 pousan kounye a.  
  



 

 

Pak Eta a ap ajoute espas ouvè ak agrandi koneksyon sou santye tou pre plizyè 
enstalasyon nan Southern Tier, tankou:  
  

• 120 ekta tè yo ajoute sou Robert V. Riddell State la. Sa yo ajoute sou bò pak 
Konte Delaware a tanponnen yon zòn ki fòtman sibdivize tou pre pak la epi li 
founi espas pou agrandi santye yo. Kounye a, prèske 1,092 ekta tè pak 
Susquehanna River Valley a ofri yon vas rezo santye pou gade zwazo, monte 
motonèj epi fè lapèch  

• Yo pral ajoute 18.7 ekta sou Pak Eta Robert H. Treman nan sid Ithaca ki pral 
favorize yon plan direktè pou konekte plizyè pak eta yo, Zòn Natirèl Cornell 
University, ak Prezèvasyon Fidisi Fonsyè (Land Trust Preserves) Finger Lakes 
kòm yon senti vèt. Ogmantasyon an tou gen pou objektif pwoteje bon jan kalite 
dlo nan Enfield Creek ki gen ladan lwazi naje ki popilè nan pak la.  

• Yo pral ajoute prèske 4.5 ekta tè nan Pak Eta Buttermilk Falls ki pral pèmèt yon 
faz alavni nan 13.5 km Santye Black Diamond pou elaji yon koneksyon 5.95 km 
ant Pak Eta Robert H. Treman ak Pak Eta Buttermilk Falls la.  

• Nan nò Ithaca a, eta a ap fè patenarya ak Fidisi Fonsye Finger Lakes la pou 
achte pou 92,000 dola 4.7 ekta tè adjasan a Santye Black Diamond lan ki pase 
nan Cayuga Lake ak nan Wout Prensipal Enpresyonan Cayuga Lake la. 
Ogmantasyon sa a pral pèmèt aksè piblik amelyore nan santye a apati Route 89, 
ansanm ak pou ogmantasyon alavni ekipman santye yo tankou twalèt, dlo potab, 
ak asiz. Zòn sa a antre nan kad Senti Vèt Konte Tompkins nan tou.  

• Sou bò lès Cayuga Lake la, eta a bay Fidisi Fonsye Finger Lakes la yon 
sibvansyon ki evalye a 327,475 dola ki pral pèmèt gwoup konsèvasyon san bi 
likratif yo achte yon pasèl ki estime a 98.3 ekta tè nan vil Lansing pou itilize kòm 
yon prezèv lanati ak kaskad dlo ak santye. Akizisyon sa a pral pwoteje panorama 
yo atravè lak Pak Eta Taughannock Falls la, ansanm ak pwoteje bon jan kalite 
dlo nan yon lak ki fè fas ak Flè Alge ki Nuizib yo.  
  

Lwa sou obligasyon anviwònmantal lan ta bay finansman pou akizisyon tè pou bay 
opòtinite lwazi, pwoteje kominote yo kont inondasyon, ak sovgade sous dlo potab yo. 
Yo te adopte dènye lwa obligasyon anviwònmantal New York la prèske yon jenerasyon 
pase ki date depi 1996. Lòt egzanp kalite pwojè ke yo ka finanse atravè nouvo inisyativ 
sa a ka gen ladan:  
  

• Restorasyon zòn imid dlo dous ak marekaj pou "mete lanati nan travay" 
nan filtre eleman kontaminan ak eleman nitritif yo.  

• Tanpon rivren pou pwoteje mas dlo yo kont ekoulman eleman nitritif ak 
sedimantasyon ak anpeche HAB yo.  

• Envestisman eklozri pwason ak amelyorasyon sit aksè piblik pou leve NY 
antanke premye eta a pou lapèch lwazi.  

• Mezi pou ranfòse rezilyans ki gen ladan acha pwopriyete volontèman, 
kalibre gwosè kanivo yo ak pon yo, retire dig ki demode ak danjere yo, ak 
pwojè enfrastrikti vèt yo.  

  

Anplis de sa, Gouvènè Cuomo pwopoze pou sipòte Fon Pwoteksyon Anviwònmantal an 
pou katriyèm ane youn dèyè lòt nan yn nivo rekò ki evalye a 300 milyon dola a. 



 

 

Apwopriyasyon yo gen ladan 39 milyon dola pou pwogram dechè solid yo, 89 milyon 
dola pou pak ak aktivite lwazi yo, 152 milyon dola pou pwogram anplennè yo, ak 20 
milyon dola pou pwogram rediksyon ak adaptasyon chanjman klimatik la Li te pwopoze 
tou 500 milyon dola anplis pou enfrastrikti dlo pwòp, yon pati nan angajman san parèy 
eta a ki estime a 3.5 milya dola pou asire ke tout Nouyòkè yo gen aksè ak dlo pwòp.  
  
Biwo Pak, Rekreyasyon ak Prezèvasyon Istorik nan Eta New York lan sipèvize plis pase 
250 pak endividyèl, sit istorik, santye rekreyatif ak lansman bato yo, ki vizite pa 77 
milyon moun chak ane. Resaman, yon etid inivèsite te jwenn ke depans State Parks yo 
ak vizitè yo fè rapòte 5 milya dola nan pwodiksyon ak lavant, sipòte 54,000 djòb nan 
sektè prive an, e plis pase 2.8 milya dola anplis pou PEB (an kreyòl, Pwodui Enteryè 
Brit) eta a. Pou jwenn plis enfòmasyon sou nenpòt zòn rekreyatif sa yo, rele  
518-474-0456 oswa vizite parks.ny.gov, konekte sou Facebook, oswa swiv nou sou 
Twitter.  
  

###  
  
 

Lòt nouvèl disponib sou sitwèb www.governor.ny.gov 

